
Passeggiâ per Zena a pê,

Ne o sà manco ciù salûâ!!

O fà sempre da foestê,

Ma o và sempre per fainâ!



A sentîlo discorrî

In françeize, o fà patî!

Cose o dixe de spropoxiti

Questo Scìô Monsù Ligustico!



O ve conta che a Pariggi

O l’e stæto in sciù Tamiggi!

Ch'o l’ha visto o Quirinale

Dove gh’è o Palazzo reale!

E per dive a polytecnica

O ve dixea schêua politica!...



O decanta a fedeltæ

De Madamme abbandonæ

Che creppian tutte (g’han dito)

Se o no torna lasciù fito!...

Debolessa! vanitæ!

(Per dî megio, azenitæ!)



E quell’atro Sciô Tiburzio,

Superbiscimo ignorante,

Ghe pâ d’ëse Quinto Curzio,

Pigmeo fà da gigante,

O v’ammîa con arroganza!

Se dà un’aja d’importanza

Spantegando protezion!

Meschin noi! senza de lê

Chi o sosten, cazzieiva o Çê!...

Compatîlo sto mincion,

Che con tutti i so dinæ

